
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রা






“পরদেশে গিয়ে কেষ্টারে নিয়ে
কষ্ট অনেক পাবে”!

আমি কহিলাম, “আরে রাম রাম!
নিবারণ সাথে যাবে।”

রেলগাড়ি ধায়;—হেরিলাম হায়
নামিয়া বর্দ্ধমানে—

কৃষ্ণকান্ত অতি প্রশান্ত
তামাক সাজিয়া আনে।

স্পর্দ্ধা তাহার হেনমতে আর
কত বা সহিব নিত্য।

যত তা’রে দুষি’ তবু হ’নু খুসি
হেরি পুরাতন ভৃত্য।


নামিনু শ্রীধামে; দক্ষিণে বামে
পিছনে সমুখে যত

লাগিল পাণ্ডা, নিমেষে প্রাণটা
করিল কণ্ঠাগত।

জন ছয় সাতে মিলি এক সাথে
পরম বন্ধুভাবে

করিলাম বাসা, মনে হ’ল আশা
আরামে দিবস যাবে।

